
Um enn nær ella fjart
ert tú sál míni kært,
sum tú fedrunum vart;
tí tú glógvar so bjart

Í gjár var flaggdagur okkara – at minn­
ast, at føroyska Merkið varð góðkent 
sum føroyskt flagg á einum fundi á 
skrivstovuni hjá Valdemar Lützen úti í 
Rættará í Havn mikudagin hin 24. apríl 
1940 – at galda sum tjóðarmerkið føroy­
inga frá 25. apríl í 1940.

Øll eru vit góð við Merkið, sum sam­
einir okkum sum fólk. Gamaní var ávíst 
politiskt stríð um flaggið, sum soleiðis 
eisini var nýtt í politiska stríðnum um 
støðu Føroya í danska ríkinum.

At góðtaka føroyska flaggið og at 
verða góður við flaggið hevur einki við 

loysingar- ella sambandspolitikk at gera, 
og tí dag er einki stríð um, hvat flagg 
skal vera merki okkara. Vit eru øll samd 
um, at merki føroyinga er Merkið.

Um vit so verða sjálvstøðu tjóð, ella 
vit vera verandi tjóð í danska ríkinum, 
so svitast ikki, at flagg okkara framvegis 
er flagg okkara. Tað vísir okkara 
tjóðskap. Vit virða best flaggið og tjóð­
skap okkara við at virða tað sum flagg 
alra føroyingar. 

Fløgg og tjóðskapur – ella national­
isma hava ført til nógv stríð og nógvan 
tramansskap. Vit hava upplivað fólk, 
sum vilja doyggja fyri flaggið, og fólk og 
fólkasløg, sum doyggja av einum flaggi 
– ella í tjóðsakaparligum stríði ymsa 
staðni í heiminum. Eins og átrúnaður 
mangan verður nýttur sum skálkaskjól 

at drepa, so hava fløgg og tjóðskapur 
eisini verið tað.

Tíverri er tað so, tí vit eru bara menn­
iskju, skroypulig menniskju, sum ikki al­
tíð hugsa skilagott og rationelt.

Tað er í fínasta ordan at virða flaggið 
og at hátíðarhalda flaggið. Men latið 
okkum so hátíðarhalda tað soleiðis, at 
hetta er okkara felags skjaldaramerki, 
sum sameinir okkum sum fólk og sum 
tjóð. Flaggið skal ikki á nakran hátt vera 
við til at syndra okkum sum fólk.

100 ár eru liðin, síðani flaggið varð 
teknað, seymað og hongt út at flagga í 
Keypmannahavn. 21 ár gingu tó, til 
flaggið varð viðurkent – av neyð og í 
krígsstøðu. Tá var tjóðskaparstøðan 
spent. Í dag eru øll góð við Merkið uttan 
mun til tjóðskaparpolitiska hugsan.

Blánar sum loftið og rodnar sum blóð

26. APRÍL 2019

Oddagrein
Eirikur Lindenskov

ábyrgdarblaðstjóri

KUNNGERÐ
Broyting í býarskipanini og byggisamtyktini  

fyri Eysturkommunu

Við heimild í Løgtingslóg nr. 13 frá 21. mai 
1954 um býarskipan og byggisamtykt, seinast 
broytt við Løgtingslóg nr. 19 frá 18. mars 
2013, verður við hesum uppskot til broyting í 
almennu byggisamtykini fyri Eysturkommunu 
framlagt til alment eftirlit.

Broytingin er løgd fram til almenna eftirskoðan 
í vanligu upplatingartíðum frá 23. apríl 2019 til 
og við 16. mai 2019 á kommunuskrivstovuni.

Broyting í byggisamtyktini fyri 
Norðragøtu fyri matrikul:
Partur av matr. 187a

Lýsing, verandi støða:
Nevndi matrikul liggur sum: Havnaøki D.

Lýsing um broytingina:
Partur av nevnda matrikul verður broyttur til:
Neysta og vinnubygging við serstakari 
byggisamtykt G2

Broyting í tekstinum í byggisamtyktini 
fyri:
Áseting fyri økið G2: Neysta- og vinnuøki við 
serstakari byggisamtykt.

Broyting í byggisamtyktini undir 
Gøtueiði fyri matriklarnar:
Partur av matr. 332, 333, 334, 279a, 277a, 
287a, 286a, 290a og 327.

Lýsing, verandi støða:
Nevndu matriklar liggja sum: Landbúnarøki J 
og Frílendi H

Lýsing um broytingina:
Partur av nevndu matriklum verða broyttir til:
Havnaøki D

Møgulig mótmæli og/ella broytingaruppskot 
skulu skrivliga verða kommunuskrivstovuni í 
hendi í seinasta lagi mánadagin 11. juni 2019.

Eysturkommuna
12. apríl 2019

Javni
Hoydalsvegur 42
tlf. 208090
teldupost: javni@javni.fo
www.javni.fo

Aðalfundur Javna
VERÐUR Í KAFFIHÚSINUM, UNDIR BRYGGJUBAKKA 14, TÓRSHAVN

LEYGARDAGIN 25. MAI 2019 KL. 14

SKRÁ SAMBÆRT VIÐTØKUR FELAGSINS.

STARVSNEVNDARVAL

Í ár skulu veljast tvey umboð til starvsnevndina og ein tiltakslimur.

Gr. 6, st. 4 í viðtøkunum: Uppskot til formansevni, 
starvsnevndarlimir og tiltakslimir eins og innkomin mál til aðalfundin 

skulu vera starvsnevndini í hendi í seinasta lagi 1 viku fyri 
aðalfundin.

Val til Spyr Meg nevndina

Til nevndina í Spyr Meg skulu veljast tveir nevndarlimir, 
sum sita fyri tvey ár.

Nevndin


